
தாய்மொழி காப்போம்










றாசையுடன் பேசும் அழகு மொழியுண்டு;

செம்மை ஒருசிறிதுஞ் சேராச் சிறுமொழிக்கு

அம்ம எனவியக்க ஆக்கம் பலவுண்டு;

பண்டே திருந்தியநற் பண்புடனே சீர்த்தியையும் 

கொண்டே இயங்கிவரும் குற்றமற நின்றொளிரும் 

தூய்மொழியாம் தாய்மொழியைத் தொன்மைத் தனிமொழியைச் 

சேய்மையில் தள்ளிவிட்ட சேயாகி நிற்கின்றோம்; 

நற்றவத்தால் நம்நாடு நல்லோர்தம் கையகத்தே 

உற்றமையால் அன்னை உறுதுயரம் நீங்குமினி; 

எங்கெங்குந் தாய்மொழிக் கேற்றம் மிகக் காண்போம் 

இங்கினிநம் செந்தமிழ்க்கோர் ஏறுமுகம் ஈதுறுதி 

எங்குந் தமிழாகும் எல்லாந் தமிழாகும் 

பொங்கும் இனிமேற் பொலிந்து.




 

கவியரங்கம் (தருமபுரம் திருமடம் 13.05.1968)

